
 

Soalan

Apakah hukum sepasang suami isteri melakukan persetubuhan di siang hari pada bulan Ramadan? Sekiranya berlaku,
apakah kifarat yang dikenakan kepada mereka berdua?

 

Jawapan

umat Islam berlumba-lumba untuk mengejar pahala yang berlipat kali ganda kerana bulan ini pintu-pintu syurga
dibuka.

 

Namun, pada bulan penuh kemuliaan ini juga, cabaran yang paling besar dihadapi oleh mereka yang berpuasa adalah
untuk menahan nafsu sama ada makan dan minum atau daripada perkara-perkara yang membatalkan ibadah tersebut.
Sebagaimana firman Allah Subhanahu wataala:

 
َّنهُوُْرشِاَبُت  لاَوَ  لِۚيَّْلا  لىَِا  مَايَِّصلا  اوُّمِتَا  َّمُث  ِۖرجْفَلْا  نَمِ  دِوَسْلاَْا  طِيَْخلْا  نَمِ  ضُيَْبلاَْا  طُيَْخلْا  مُُكَل  نََّيَبتََي  ىّٰتحَ  اوُْبَرشْاوَ  اوُْلكُوَ 

… سِاَّنلِل هٖتِيٰاٰ  هُّٰللا  نُِّيَبُي  كَِلذٰكَ  ۗاهَوُْبَرقَْت  لاَفَ  هِّٰللا  دُوْدُُح  كَلِْت  دِجِسٰمَلْا ۗ  ىفِ  نَۙوْفُكِاعَ  مْتُنَْاوَ 
نَوْقَُّتَي مْهَُّلعََل 

Maksud: “… dan makanlah serta minumlah sehingga nyata kepada kamu benang putih (cahaya siang) dari benang
hitam (kegelapan malam), iaitu waktu fajar. Kemudian, sempurnakanlah puasa itu sehingga waktu malam (Maghrib),
dan janganlah kamu menyetubuhi isteri-isteri kamu ketika kamu sedang beriktikaf di masjid, maka janganlah kamu
mendekatinya, demikianlah Allah menerangkan ayat-ayat-Nya kepada manusia, supaya mereka bertakwa.”

(Surah al-Baqarah: 187)

 

Perbuatan bersetubuh suami isteri di siang hari bulan Ramadan adalah haram hukumnya. Ini berdasarkan firman Alllah
Subhanahu wataala:

مُْكLىۤاسَِن ۗ  لىِٰا  ثُفََّرلا  مِايَِّصلا  ةََليَْل  مُْكَل  َّلحُِا   
Maksud: “Telah dihalalkan buat kamu pada malam hari puasa untuk bersama dengan isteri kamu ….”

(Surah al-Baqarah (187)

Ayat di atas menjelaskan bahawa Allah Subhanahu wataala menghalalkan kita untuk bersama dengan isteri pada
malam hari puasa, manakala maksud yang tersirat adalah diharamkan bersetubuh dengan isteri pada siang hari bulan
Ramadan.

 

Bagi mereka yang telah melakukan persetubuhan, maka wajiblah mengqadakan puasa yang batal dan dikenakan
kifarat (denda) disebabkan perbuatan tersebut. Kifarat hanya dikenakan kepada lelaki sahaja. Kifarat adalah mengikut
turutan berikut:

 



 
1. Membebaskan seorang hamba sahaya yang beragama Islam sama ada lelaki atau perempuan;

 
1. Berpuasa 2 bulan berturut-turut; dan jika tidak mampu,

 
1. Memberi 60 orang miskin makan setiap orang secupak makanan kebiasaan penduduk negeri itu.

 

Ini berdasarkan hadis yang menceritakan perihal sahabat yang telah melakukan persetubuhan di siang hari pada bulan
Ramadan.

تُعْقَوَ لَاقَ : كََل ) امَ  : ) لَاقَ .تُكَْلهَ  هَِّللا  لَوسُرَ  اَي  لَاقَفَ : لٌُجرَ  هُءَاجَ  ذْإِ  مََّلسَوَ  هِيَْلعَ  َّلىصَ اللهُ  ِّيبَِّنلا  دَنْعِ  سٌوُلُج  نُحَْن  امََنيَْب 
نَْأ عُيطِتَسـَْت  لْهَفَ  : ) لَاقََلا لَاقَ : اهَقُتِعُْت ) ةًَبقَرَ  دُجـَِت  لْهَ  : ) مََّلسـَوَ هِيَْلعَ  َّلىصـَ اللهُ  هَِّللا  لُوسُرَ  لَاقَفَ  مٌِئاصَ  اَنَأوَ  يِتَأَرمْا  لىَعَ 
هِيَْلعَ َّلىصـَ اللهُ  ُّيبَِّنلا  ثَكَمَفَ  لَاقَ : َلا  لَاقَ : اًنيكِسـْمِ .) نَيِّتسِ  مَاعَطْإِ  دُجَِت  لْهَفَ  : ) لَاقَفَ َلا  لَاقَ : نِيْعَِباتَتَمُ ) نِيَْرهْشـَ  مَوصَُت 

: لَاقَفَ لُِئاَّسلا ) نَيَْأ  : ) لَاقَ لُتَكْمِلا -  قَُرعَلاوَ  ٌرمَْت -  اهَيفِ  قٍَرعَِب  مََّلسَوَ  هِيَْلعَ  َّلىصَ اللهُ  ُّيبَِّنلا  يَِتُأ  كَِلذَ  لىَعَ  نُحَْن  اَنيَْبفَ  مََّلسَوَ 
تٍيَْب لُهَْأ  نِيَْتَّرَحلا -  دُيِرُي  اهَيْتََبَلا -  نَيَْب  امَ  هَِّللاوَفَ  هَِّللا  لَوسُرَ  اَي  يِّنمِ  َرقَفَْأ  لىَعََأ  لُُجَّرلا : لَاقَفَ  هِِب ) قَّْدصَتَفَ  اهَذْـُخ  : ) لَاقَ اَنَأ 
كََلهَْأ هُمْعِطَْأ  : ) لَاقَ َّمُث  هُُبايَنَْأ  تْدََب  ىَّتحَ  مََّلسَوَ  هِيَْلعَ  َّلىصَ اللهُ  ُّيبَِّنلا  كَحِضَفَ  يتِيَْب  لِهَْأ  نْمِ  ُرقَفَْأ  )

 

Maksud: “Ketika kami duduk di samping Rasulullah Sallallahu alaihi wasallam , seorang lelaki menemui baginda, dan
berkata: “Wahai Rasulullah! Aku binasa.” Baginda bertanya: “Kenapa?” Jawabnya: “Aku telah menyetubuhi isteriku,
sedangkan aku berpuasa.” (Dalam riwayat yang lain) dalam bulan Ramadan, sabda baginda: “Adakah kamu boleh
mendapatkan hamba untuk dimerdekakan?” Jawabnya: “Tidak.” Baginda bersabda: “Adakah kamu mampu berpuasa
dua bulan berturut-turut?” Jawabnya: “Tidak.” Sabda baginda: “Adakah kamu mampu memberi makan 60 orang
miskin?” Jawabnya: “Tidak.” Rasulullah Sallallahu alaihi wasallam  diam seketika. Semasa kami berkeadaan demikian,
Nabi Sallallahu alaihi wasallam  memberi sebakul tamar, lalu bersabda: “Di manakah orang yang bertanya tadi?” Lelaki
itu menjawab: “Aku.” Sabda baginda lagi: “Ambillah tamar ini dan sedekahkan.” Lelaki itu berkata: “Adakah ada orang
yang lebih fakir daripadaku wahai Rasulullah? Demi Allah, tidak ada keluarga yang lebih fakir daripada keluargaku di
antara Timur dan Barat Madinah ini!” Rasulullah Sallallahu alaihi wasallam  ketawa sehingga kelihatan giginya, lalu
bersabda: “Berikan makan tamar itu kepada keluargamu.”

(Hadis Riwayat al-Bukhari, 1936 dan Muslim, 1111)

 

Justeru itu, setiap pasangan suami isteri hendaklah menjauhi perbuatan tersebut di siang hari pada bulan Ramadan.
Digalakkan seseorang itu memperbanyakkan melakukan ibadah-ibadah sunat seperti berzikir, membaca al-Quran dan
seumpamanya.

 

 


